
OLIY TA’LIMDA SHAXSGA YO‘NALTIRILGAN TA’LIM USULLARI, VOSITALARI VA SHAKLLARI 
Mamatqulov B.M., Avezova G.S.
МЕТОДЫ, СРЕДСТВА И ФОРМЫ ЛИЧНОСТНО-ОРИЕНТИРОВАННОГО ОБРАЗОВАНИЯ В 
ВЫСШЕЙ ШКОЛЕ
Маматкулов Б.М., Авезова Г.С.
METHODS, MEANS AND FORMS OF STUDENT-CENTERED EDUCATION IN HIGHER EDUCATION
Mazhmatkulov B.M., Avezova G.S.
Toshkent tibbiyot akademiyasi, Jamoat sog‘lig‘ini saqlash maktabi 

Zamonaviy sharoitda ta’lim jarayonining barcha imkoniyatlariga ko‘ra shaxsni rivojlantirish, ijtimoiylashtirish va 
unda mustaqil, tanqidiy, ijodiy fikrlash qobiliyatlarini tarbiyalashga yo‘naltirilishi talab qilinmoqda. O‘zida ana shu 
imkoniyatlarni namoyon eta olgan ta’lim shaxsga yo‘naltirilgan ta’lim deb nomlanadi. Bu ta’lim o‘qitish muhitining 
talaba imkoniyatlariga moslashtirilishini nazarda tutadi. Unga ko‘ra ta’lim muhiti, pedagogik shart-sharoitlar, 
ta’lim hamda tarbiya jarayonini to‘laligicha talabaning shaxsiy imkoniyatlarini ro‘yobga chiqarish, qobiliyatini 
rivojlantirish, shaxs sifatida kamolotga yetishini ta’minlash, tafakkuri va dunyoqarashini boyitishni nazarda tutadi. 
Maqolada shaxsga yo‘naltirilgan ta’lim afzalliklari, usullari, vositalari va shakllari  yoritib berilgan. 

Kalit so‘zlar: shaxsga yo‘naltirilgan ta’lim va uning turlari, ta’lim shakllari, innovatsion usullar, vositalar.

В современных условиях образовательный процесс обязан ориентироваться на развитие, социализацию 
личности и навыков самостоятельного, критического, творческого мышления. Образование, демонстриру-
ющее эти способности, называется личностно-ориентированным обучением. Это включает в себя адап-
тацию учебной среды к способностям учащегося. Образовательная среда, педагогические условия, процесс 
обучения и воспитания в целом предполагают реализацию личностного потенциала учащегося, развитие 
способностей, обеспечивающих личностное развитие, обогащение мышления и мировоззрения. Описаны пре-
имущества, методы, инструменты и формы личностно-ориентированного образования.

Ключевые слова. личностно-ориентированное образование и его виды, формы обучения, инновационные 
методы, инструменты.

In modern conditions, the educational process must focus on the development, socialization of the individual and 
the development of skills for independent, critical, creative thinking. Education that demonstrates these abilities is 
called learner-centered learning. This includes adapting the learning environment to the student’s abilities. According 
to him, the educational environment, pedagogical conditions, the process of education and upbringing as a whole 
presuppose the realization of the student’s personal potential, the development of abilities that ensure personal devel-
opment, the enrichment of thinking and worldview. The article describes the advantages, methods, tools and forms of 
student-centered education.

Key words. student-centered education and its types, forms of education, innovative methods, tools.

Oliy ta’lim tizimida yuqori sifat va  samaradorlikka er-
ishish eng avvalo ta’lim jarayonining qanday tash-

kil etilganligi, o‘quv-uslubiy ishlarning zamonaviy talablar-
ga qay darajada javob bera olishi bilan baholanadi. Ta’lim 
tizimini doimo isloh etish, o‘qitish usul va vositalarini tako-
millashtirish, ta’lim mazmunini boyitish bugungi kunning 
muhim talabidir.  O‘zbekiston respublikasi Prezidentining 
2019 yilning 8 oktabridagi PF№5847-son “O‘zbekiston Re-
spublikasi oliy ta’lim tizimini 2030 yilgacha rivojlantirish 
konsepsiyasini tasdiqlash to‘g‘risida”gi Farmonida  “.....o‘quv 
jarayonini bosqichma-bosqich kredit-modul tizimiga o‘tka-
zish, ilg‘or standartlarni joriy etish, jumladan, nazariy bilim 
olishga yo‘naltirilgan ta’limdan amaliy ko‘nikmalarni shakl-
lantirishga yo‘naltirilgan ta’lim tizimiga bosqichma-bosqich 
o‘tish ...” kabi vazifalar belgilangan. 

Ta’lim jarayoniga kredit modul tizimni joriy etish-
ning asosiy talablaridan biri talaba (shaxs)ga yo‘naltiril-
gan ta’limni tashkil etishdir. Bu ta’lim tizimi talabalarda 
mustaqil fikrlash, o‘z bilimini boshqalar bilan ulash-
ish, o‘zi uchun o‘zi qaror qabul qila olish salohiyatlarini 
shakllantirishga yo‘naltiriladi.

Ta’lim jarayonini tashkil etish - ideal va amaliy ped-
agogik faoliyatning u yoki bu turini muvaffaqiyatli tash-
kil etish uchun zarur bo‘lgan tashqi olamning muhim 

ahamiyatli xossalari xususidagi axborotning o‘zlashtir-
ilishidir, bu o‘z navbatida ta’lim usullarini va maqsadga 
muvofiq keladigan usullar va jarayonlarni to‘g‘ri tanlash 
va foydalanishga bog‘liq (chizma) [5,7]. 

Ta’lim olish jarayoni insondagi motivlar bilan bev-
osita bog‘liq bo‘lib, uning mohiyati  inson xulq-atvorin-
ing ichki barqarorligi, harakatga undovchi tushunchalari 
orqali ifodalanadi. 

Motivatsiya xulq-atvorni psixologik va fiziologik bosh-
qarishning dinamik jarayoni bo‘lib, unga tashabbuskor-
lik, yo‘nalganlik, tashkilotchilik, qo‘llab-quvvatlash kiradi. 
Ta’lim jarayonida o‘qish motivlari “nima uchun?”, “nima-
ga?”, “qanday maqsad bilan?” kabi savollar asosida yuza-
ga keladi. Motivlar birinchidan, o‘quv faoliyatiga undasa, 
ikkinchidan, maqsadga erishish uchun zarur yo‘l va usul-
lar tanlashga yordam beradi. Ta’lim maqsadlari – diagnos-
tik, o‘qish-o‘qitish qayta ishlab chiqiladigan – takrorlan-
adigan bo‘lishi uchun har bir maqsad erishiladigan bo‘lishi 
lozim, ya’ni ta’lim maqsadi shunday ifodalanishi lozim-
ki, unga erishilgani haqida aynan bir xil hukm chiqarish 
mumkin bo‘lsin. Talabani o‘rganish natijasini anglaydigan  
vazifalar oydinlashtirilgan o‘quv maqsadlari deyiladi. 
Oydinlashtirilgan maqsadlar talabaning kuzatish, o‘lchash 
mumkin bo‘lgan harakatlarini nazarda tutadi. 

Chizma. Ta’lim jarayoni
An’anaviy ta’lim mazmuni ko‘pincha, mavzular 

shaklida bo‘lib, ulardan aniq bir xil ma’no anglatadigan 
o‘quv maqsadlarini ajratib olish qiyin. O‘quv vazifa (oy-
dinlashtirilgan maqsad)larini ifodalashni osonlashtir-
ish maqsadida talaba bilib, o‘rganib olgan harakatlar-
ni aks ettiradigan fe’llardan foydalanish tavsiya etiladi. 
Masalan, biladi (aniq faktni, qoidani), izohlaydi (sxe-
ma, grafik, diagrammani); chiqaradi (xulosani); qo‘llaydi 
(tushunchani – yangi vaziyatda); namoyish etadi, ajrata-
di, topadi (xatoni) kabilar.

Zamonaviy  ta’lim sharoitida bo‘lajak mutaxassislar-
da kasbiy malakalarni shakllantirish ularning mustaqil 
o‘rganish,  muammoni hal etish, va ijodiy yondashish qo-
biliyatlarini rivojlantirish muhim ahamiyatga ega. Ushbu 
xususiyatlarga ta’lim oluvchilarning mustakil fikrlash 
qobiliyatlarini rivojlantirish va  bilim olishdagi faoliyati-
ni faollashtirish orqali erishiladi [2,7,9].

Ta’lim oluvchi mustaqil va ijodiy  faoliyatda hodis-
alarni kuzatish, taqqoslash, bir-biridan farqli jihatlar-
ini aniqlash, umumlashtirish kabi xususiyatlar orqali 
ko‘zlangan maqsadiga erishishi mumkin. Demak fanlar-
ni o‘qitishda ham ta’lim oluvchilarning bilim olish va 
o‘rganish faoliyati o‘z-o‘zidan faollashmaydi, u eng avva-
lo aqliy va ongli munosabat natijasida yuzaga keladi.

Bugungi kunda oliy tibbiy ta’limda o‘qitish-bu 
an’anaviy o‘qitish bo‘lib, u o‘qituvchiga,   uning talab-
lari, muammoga qarashlariga asoslangan.  Ayni vaqtda 
o‘qish o‘quvchiga mo‘ljallangan  va u o‘quvchiga bog‘liq 
bo‘lishi lozim. Hozirgi kunda qo‘llanilayotgan va tavsiya 
qilinayotgan o‘qitish uslubi bilimlarni standartlashtir-
ishga yordam bersa, kichik guruhlarda ishlash malakas-
ini qo‘llash esa, o‘qishga yondashuvni individuallashtir-
ish imkonini beradi. Kichik guruhlarda o‘qitish mustaqil 
o‘qish ko‘nikmasini rivojlantirishga yordam beradi. 
Universitetning asosiy maqsadlaridan biri –mustaqil 
o‘qishga yo‘naltirilgan kadrlarni yetishtirishdir. Mustaqil 
o‘qish, har bir talaba o‘zi qanday yaxshi qabul qilsa va 
tushunsa, shunday usulda bilim olish imkonini bera-
di. Mustaqil o‘qishni kuchaytirish asosida talabalarning 

yangi bilim va ko‘nikmalarni egallash motivatsiyasi yota-
di [6].  

Faol o‘qishga asoslangan dasturni qanday ishlab 
chiqish mumkin?

1. Ta’lim dasturi mukammal ishlab chiqilgan bo‘lishi 
kerak

2. Talabalarning o‘ziga mo‘ljallangan ta’lim taktikas-
ini ishlab chiqish kerak

3. Ham talaba, ham o‘qituvchi tomonidan beriladi-
gan baholashga qaratilgan bo‘lishi kerak.

Dunyoning ilg‘or universitetlarida talabalarni o‘qit-
ishning tan olingan usuli bu shaxsga yo‘naltirilgan ta’lim 
texnologiyalari orqali o‘qitishdir. Shaxsga yo‘naltiril-
gan ta’lim texnologiyalariga  Muammoli ta’lim,  Modul 
ta’limi,  Dasturiy  ta’lim, Rivojlantiruvchi ta’lim, O‘yin 
texnologiyalari, Interfaol ta’lim, Hamkorlik ta’limi, 
Tabaqalashtirilgan ta’lim, Kompyuter ta’limi, Masofaviy 
ta’lim, Individual ta’lim, Innovatsion ta’lim kiradi. 

Muammoli ta’limda muammoli vaziyatlarni hal qil-
ish metodi faol qo‘llaniladi. Muammoli vaziyatlarni hal 
qilishda bahs-munozaralardan foydalaniladi. Bunda, 
ayniqsa, kichik guruhlarda ishlash samarali kechadi. 
Mazkur usulni qo‘llash orqali o‘quvchi, talabalar ma’lum 
muammoni hal qilishda bir necha variantlarni ilgari su-
rish, ularning amaliy qiymatini baholash, ilgari surilgan 
muqobil variantlar orasidan eng maqbulini tanlash mal-
akalarini o‘zlashtiradilar.

Modul ta’limi (lotinchadan “modulus” – kichik 
o‘lcham, ya’ni umumiy o‘quv materialining alohida yoki 
fikran ajratilgan tarkibiy qismi) dan o‘quvchilarning 
mustaqil ta’lim olishlarini yo‘lga qo‘yish, ularni ma’lum 
o‘quv materiallari bilan ta’minlash, ularning ta’limiy 
faoliyati yuzasidan monitoringni tashkil etishda foydal-
aniladi. Uni qo‘llashda beriladigan yaxlit o‘quv materia-
li blok (alohida ajratilgan qism)larda 1-blok, 2-blok va 
hokazo tarzida taqdim etiladi

Dasturiy ta’limning o‘ziga xos jihati o‘qitishning 
o‘quvchilar ehtiyojlari, qiziqishlari, bilimlari, dunyoqa-
rashlari hamda o‘quv fanining imkoniyatlari, o‘quvchi-

lar tomonidan o‘quv materiallarini o‘zlashtirishda duch 
kelinayotgan muammolarni inobatga olgan holda tash-
kil etilishi bilan belgilanadi. Uzluksiz ta’lim jarayoni-
da dasturiy ta’limni qo‘llashda pedagoglar tomonidan 
mualliflik dasturlarining ishlab chiqilishi ahamiyatlidir. 
Ular mashg‘ulotlarning rang-barang bo‘lishini ta’minlay-
di, ta’lim muassasasining imkoniyatlarini inobatga olgan 
holda ishlab chiqiladi.

Rivojlantiruvchi ta’lim o‘quvchilarning ichki im-
koniyatlari oshirish va ularni ro‘yobga chiqarishga yo‘nal-
tiriladi. Ushbu ta’limda, ko‘proq treninglar va taqdimot-
lardan foydalaniladi. Treninglar o‘quvchilarda muayyan 
bilimlarni puxta o‘zlashtirish, ularni amaliyotda sama-
rali qo‘llay olishga doir ko‘nikma-malakalarni shakllan-
tirishga, bu jarayonda ularning mavjud imkoniyatlar-
ini to‘la ro‘yobga chiqarishga yordam beradi. Mazkur 
metod ta’lim oluvchilarda o‘quv faoliyatini tashkil etish-
ga ijodiy yondashish, o‘z ustida ishlash, mustaqil ta’lim 
olish ko‘nikmalarini ham rivojlantirishga yordam beradi.

O‘yin texnologiyalari ta’lim amaliyotida rolli va ish-
bilarmonlik o‘yinlaridan foydalanishni anglatadi. Ular 
o‘quvchilarni muayyan jarayonga tayyorlash, ma’lum 
hayotiy voqelik, hodisalar jarayonida bevosita ishtirok 
etish uchun ko‘nikma-malakalarni hosil qilishga xizmat 
qiladi. Ta’lim jarayoni ishtirokchilari sifatida turli rollar-
ni bajarish talabalarga pedagogik faoliyat mazmuni bi-
lan yaqindan tanishish imkoniyatini yaratsa, o‘quvchi-
larga ma’lum faoliyatni samarali tashkil etishga ham 
nazariy, ham amaliy, eng muhimi, ruhiy jihatdan tayyor-
lanishga yordam beradi.

Interfaol ta’lim (lot. “inter” – o‘zaro) bugungi kun-
da  keng ommalashgan ta’lim turlaridan biri sanala-
di. Mazkur ta’lim turi o‘qituvchi, o‘quvchi va o‘quvchi-
lar guruhi o‘rtasida yuzaga keladigan hamkorlik, qizg‘in 
bahs-munozalar, o‘zaro fikr almashish asosida tashkil 
etiladi, ularda erkin fikrlash, shaxsiy qarashlarini ikkilan-
may bayon etish, muammoli vaziyatlarda yechimlar-
ni birgalikda izlash, o‘quv materiallarini o‘zlashtirish-
da o‘quvchilarning o‘zaro yaqinliklarini yuzaga keltirish, 
o‘qituvchi va o‘quvchining bir-birlarini hurmat qilishlari, 
tushunishlari, qo‘llashlari, ruhiy birlikka erishishlari bi-
lan tavsiflanadi.

Hamkorlik ta’limi pedagog va o‘quvchi (talaba)
larning ta’limiy faoliyat jarayonida birgalikda rivojlanish-
lari, bir-birlarini tushuna olishlari, bir-birlariga nisbatan 
yaqinlikni his qilishlari, faoliyat bosqichlari va ularda er-
ishilgan natijalarni hamkorlikda tahlil qilishdan iborat 
bo‘lib, ilg‘or, rivojlantiruvchi g‘oyalarni o‘zida aks ettir-
ishi bilan alohida ahamiyat kasb etadi. Hamkorlik ta’li-
mining asosiy g‘oyasi o‘quv topshiriqlarini birgalikda ba-
jarish hamda birgalikda ta’lim olishni nazarda tutadi.

Tabaqalashtirilgan ta’limdan uzluksiz ta’lim tizim-
ida samarali foydalanish o‘quvchi, talabalarning shaxsiy 
layoqatlari, qiziqishlari, qobiliyatlarini aniqlash asosida 
ularga turli o‘zlashtirish darajalari bo‘yicha, biroq, dav-
lat ta’lim standartlari va o‘quv dasturi talablaridan kam 
bo‘lmagan hajmdagi materiallarning berilishini anglatadi.

Masofaviy ta’lim (lot. “distantia” – masofadan foy-
dalanish) o‘qituvchi va o‘quvchi o‘rtasidagi to‘g‘ri-
dan-to‘g‘ri masofadan o‘qitish imkonini yaratadigan 
zamonaviy axborot va telekommunikatsion texnologi-

yalardan foydalanish bo‘lib, unga ko‘ra ta’lim jarayoni 
yangi axborot texnologiyalar, multimediya tizimi yor-
damida tashkil etiladi. U o‘quv fanlari bo‘yicha o‘zlasht-
irish samaradorligini ta’minlash; idrok etish qobiliyati-
ni rivojlantirish kabi imkoniyatlariga ega. Kompyuter 
ta’limi masofaviy ta’limning o‘ziga xos turi sanaladi.

Individual ta’lim o‘z mohiyatiga ko‘ra shaxs tomoni-
dan uning uchun qulay bo‘lgan vaqt, makon va ma’lum 
muddatda muayyan dastur asosida bilim olinishi-
ni ta’minlaydi. Ushbu ta’lim vaqtni iqtisod qilish, ortiq-
cha kuch va mablag‘ sarflanmaslik, maqbul dastur, vaqt 
va makonni tanlash imkoniyatini yaratadi. Uning keng 
ommalashgan shakli repetitorlik ta’limidir. Repititorlik 
ta’limi (lot. “repititor” – orqaga qaytarishni talab qilu-
vchi; takrorlovchi) – bu ta’limda o‘quvchiga ma’lum bir 
o‘quv fani yoki kursi bo‘yicha chuqur bilimlarni berish 
maqsadida tashkil etiladigan pulli qo‘shimcha ta’lim turi 
sanaladi.

Mustaqil ta’lim olingan bilim, ko‘nikma, malakalar-
ni mustahkamlash, qo‘shimcha ma’lumot yoki material-
ni mustaqil o‘rganish maqsadida tashkil etiladi. Mustaqil 
ta’limning afzalligi o‘quvchilar bilimlarni o‘zlari uchun 
qulay bo‘lgan sharoit va vaqtda o‘zlashtira oladilar. 
Bugungi kunda mustaqil ta’lim olish uchun keng imkoni-
yatlar mavjud. O‘quvchi mavjud nashr ishlari (o‘quv, ilm-
iy, ilmiy-ommabop va ommabop asarlar), Internet, om-
maviy axborot vositalari tomonidan taqdim etilayotgan 
materiallar yordamida o‘z bilim, ko‘nikma-malakalarini 
mustahkamlash imkoniyatiga ega.

Innovatsion ta’lim (ing. “innovation” – yangilik 
kiritish, ixtiro) o‘quvchida yangi g‘oya, me’yor, qoidalar-
ni yaratish, o‘zgalar tomonidan yaratilgan ilg‘or g‘oy-
alarni qabul qilishga oid sifat, malakalarni shakllantir-
ish imkoniyatini beradi. Mazkur tushuncha 1979 yilda 
Rim klubida “Ta’lim olishning chegarasi yo‘q” (“Net pre-
delov obucheniyu”) mavzusidagi ma’ruzada tilga olin-
gan. Uzluksiz ta’limda innovatsion ta’limdan foydalan-
ish o‘quvchilarni ta’lim sohalarida yangiliklarni yaratish, 
ilg‘or g‘oyalarni asoslash, amaliyotga samarali tatbiq  
etishga tayyorlaydi.

Har qanday ta’limning maqsadi – ta’lim oluvchilar-
da bilim, ko‘nikmalar va malakalarni shakllantirishdan 
iboratdir. Shuning uchun, ta’lim usuli, vositasi va shakli-
ni tanlashda eng asosiy omil bo‘lib aniq o‘quv mashg‘ulo-
tining maqsadi va  vazifasi xizmat qiladi [1,3,4].

Ta’lim vositalariga quyidagilar kiradi: 
Kommunikativ vositalar: Pedagog nutqi (savodli, 

so‘z boyligi, obrazliligi); Nutq texnikasi: intonatsiya, tem-
br, temp, diapazon, diksiya, pauza, ton (ohang); Verbal 
ta’sir – so‘z orqali;  Noverbal ta’sir – so‘zsiz (mimika, pan-
tomimika, jestlar, vizual kontakt);

Ko‘rgazmali vositalar: rasmlar, illustrasiyalar,  sxe-
malar,  plakatlar, diagrammalar

Didaktik vositalar: Darsliklar, O‘quv qo‘llanmalar,  
Uslubiy qo‘llanmalar, Tarqatma materiallar, Kartochkalar

Texnik vositalar: Kompyuter, Planshet, Telefon, 
Videoproektor, Ekran, Slayd-taqdimot, Audio va video-
materiallar, Multimediyalar Trenajyorlar Doska (oddiy, 
markerli, flipchart);  Laboratoriya uskunalari, jihozlar, 
asboblar, anjomlar, simulyatorlar.

Hozirgi pedagogika amaliyotida ta’lim shakllar-
ining 10 dan ortiq  turlari mavjudligi e’tirof etiladi. 
Ushbu ta’lim shakllarini ta’lim jarayoniga tatbiq etish-
da turli yondashuvlar va usullar mavjud. Ammo bugungi 
zamonaviy ta’lim  talabalarni ta’lim jarayonidagi faollig-
ini oshirishga qaratilgan faol shakllarni qo‘llashni talab 
etadi [9,10]. 

Shuni e’tiborga olish kerakki, faol o‘qitish shaklini 
tanlash nafaqat ta’lim maqsadiga, balki o‘quv materia-
li mazmuniga ham bog‘liq bo‘ladi.Faol ta’lim shakllari-
ni maqsadli yo‘naltirilgan  tanlash belgilangan o‘quv ma-
qsadga erishishni kafolatlaydi. 

Faol usulni tanlashda uning samaradorlik darajasi-
ni  e’tiborga olish ham ahamiyatga ega. O‘tkazilgan tah-
lillar shuni ko‘rsatadiki, o‘quv materiali og‘zaki bayon 
etilganda talabalar ma’lumotning 5-10% ni eslab qoladi-
lar. O‘quv adabiyotlaridan mustaqil  o‘qish, ma’lumot-
ning 10-15% ni, ko‘rgazmali materiallar esa ma’lumo-
tlarning 20-25% ni o‘zlashtirishga imkon beradi. Amaliy 
usullar eng samarali usul hisoblanib,  talabalar ongida 
ma’lumotning 75%i saqlanib qoladi. Lekin,  o‘quv-mate-
riallarini talabalar tomonidan mustaqil o‘rganish, amaliy 
mashg‘ulotlarini mustaqil bajarish metodlari undan ham 
samaraliroq hisoblanadi, bunda 90%  bilim o‘zlashtirila-
di va ko‘nikma shakllanadi. Demak, talabalarni mus-
taqil o‘rganish, izlanish, muammolarni mustaqil yechish, 
amaliy ko‘nikmalarni egallashga yo‘naltirilgan innovat-
sion usullarni qo‘llash yaxshi samara beradi.

O‘qitish jarayonida guruhdagi talabalar soni muhim 
ahamiyatga ega. Agar guruhda talabalar ko‘pchilik bo‘lmasa, 
eng faol metoddan foydalanib, o‘qitishni tashkil etish mum-
kin. Agar talabalar ko‘p bo‘lsa,  faol metodlardan foydalanish 
yaxshi natija bermasligi mumkin. Talabalarning har biri bi-
lan ishlash  uchun vaqt yetishmaydi. 

Ba’zi faol metodlarni qo‘llashda alohida sharoitlar ta-
lab qilinmaydi, ammo maxsus o‘quv-moddiy sharoitlar ta-
lab qiladigan faol metodlardan foydalanmoqchi bo‘lsak,  u 
holda didaktik ta’minotni amalga oshirishimiz  kerak. Ta’lim 
shakllarini tanlashda o‘quv guruhidagi ta’lim oluvchilarning 
soni muhim ahamiyatga ega. Katta guruhlar uchun o‘quv 
materialini og‘zaki bayon qilish usullari (ma’ruza, hikoya, 
tushuntirish) ko‘proq mos keladi.

O‘qitishning innovatsion usullarini tanlashda ta’lim 
oluvchilarning o‘quv imkoniyatlarini hisobga olish juda 
muhim: yoshi, tayyorgarlik darajasi, hamda jamoadagi 
o‘zaro munosabatlarning o‘ziga xosligini, talabalarning 
o‘z-o‘zini boshqarish qobiliyatini e’tiborga olish muhim-
dir. Dasturning yoki o‘quv kursi mavzularining davom-
iyligi tabiiyki, ta’lim usulini tanlashga ta’sir ko‘rsatadi. 
Ularning ba’zilari talabalarni tayyorlashga qancha ko‘p 
vaqt talab qilsa, bu faoliyatni bajarilishiga ham shuncha 
vaqt talab qiladi. Ta’lim muddati shunchalik chegaralan-
gan bo‘lishi mumkinki, ko‘p vaqt talab qiladigan metod-
ni siz o‘ylaganchalik tez-tez ishlatish imkonini bermaydi, 
bu holda bu metodlarni faqat maqsadga muvofiqroq joy-
larda qo‘llashingiz mumkin. 

Vaqt – u yoki bu usulni  amalga oshirishga ket-
gan mehnatingiz nuqtai nazaridan muhim omil his-

oblanadi. Ba’zi metodlar sizdan boshqalarga nisbatan 
ko‘proq tayyorgarlikni talab qiladi. Shuning uchun bun-
day usullarni qo‘llashni rejalashtirayotib, siz faoliyat-
ni tashkil qilishning ushbu metodini amalga oshirish-
ni tayyorlashga vaqt va kuch yetarlimi, deb o‘zingizga 
savol berishingiz kerak. Ba’zi metodlarni qo‘llashda alo-
hida sharoitlar talab qilanmaydi: kompyuter, maxsus 
kompyuter dasturlari, magnit doskasi, maxsus jihozlan-
gan xona. Agar siz, maxsus o‘quv-moddiy sharoitlar ta-
lab qiladigan metodlardan foydalanmoqchi bo‘lsangiz, 
ularning yetarli ekanligiga ishonch hosil qilishingiz ker-
ak. Usullarni tanlashning asosiy qoidasi bu –belgilangan 
maqsadga erishishga yo‘naltirilgan mavzuga mos, yuqori 
natija beradigan tejamkor usulni tanlashdan iborat. 

Ta’lim texnologiyasini loyihalashda usulni ongli, 
to‘g‘ri tanlash va uning imkoniyatlarini ko‘ra bilish ker-
ak, buning uchun esa quyidagi omillarni e’tiborga olish 
lozim [6,8]:

Maqsadni belgilash;
Mavzu, uning hajmi, murakkabligini aniqlash;
Talabalarning o‘quv imkoniyatlari o‘rganish;
Vaqt sarfini nazarda tutish;
Ta’lim vositalarini to‘g‘ri tanlash;
Talabalar sonini inobatga olish;
O‘qituvchining bilimdonligi va shaxsiy sifatlari.
Xulosa
Shaxs (talabaga)ga yo‘naltirilgan ta’limda ta’lim olu-

vchilar o‘quv materialini o‘rganish muhimligini ong-
li ravishda tushunib yetishlari, shuningdek samarali 
o‘zlashtirish uchun ularda xohish-istak, qiziqish va is-
honch bo‘lishi kerak. 

Talabaga yo‘naltirilgan ta’limda o‘zlashtirilgan bilim, 
egallangan ko‘nikma va malakalar mazmunan tizimli va 
mantiqan tugallangan tarzda shakllantirilib turli vazi-
yatlarda qo‘llash va ta’lim oluvchilarni mustaqil o‘rgan-
ish qobiliyatlarini rivojlantirish imkonini beradi.

